
চৰাই আৰু জৈৱ বৈচিত্ৰ্য সাধাৰণতে সমগ্ৰ বিশ্বতে হ্ৰাস পাইছে। ইয়াৰ সমাধানৰ বাবে ভাৰতে
এই ক্ষতি ঘূৰাই অনা, পৰিৱেশ তন্ত্ৰ পুনৰ উদ্ধাৰ আৰু অধিক বহনক্ষমতাৰ দিশত কাম কৰাৰ
অভিলাষী লক্ষ্য নিৰ্ধাৰণ কৰিছে। ইয়াৰ অংশ হিচাপে দেশত জৈৱ বৈচিত্ৰ্যৰ স্থিতিৰ সময়ে সময়ে
মূল্যায়নৰ প্ৰয়োজন। ভাৰতৰ গৰিষ্ঠসংখ্যক চৰাই প্ৰজাতিৰ সংৰক্ষণৰ স্থিতিৰ মূল্যায়নৰ প্ৰথম
প্ৰচেষ্টা আছিল ভাৰতীয় চৰাই ২০২০ প্ৰতিবেদন। ইয়াত সংৰক্ষণৰ বাবে উচ্চস্তৰৰ চিন্তাৰে
১০১টা প্ৰজাতি চিনাক্ত কৰা হৈছিল, যিবোৰৰ সংৰক্ষণৰ বাবে একান্ত প্ৰচেষ্টাৰ প্ৰয়োজন।



তিনি বছৰৰ অন্তত প্ৰতিবেদনৰ এই দ্বিতীয় সংস্কৰণে এক বৃহৎ তথ্যৰ ওপৰত ভিত্তি কৰি এটা
আপডেট প্ৰদান কৰে, যাৰ ফলত অধিক প্ৰজাতিৰ মূল্যায়ন কৰিব পৰা যায়। নতুন খণ্ডসমূহে
চৰাইৰ পদ্ধতিগত নিৰীক্ষণৰ ওপৰত গুৰুত্ব আৰোপ কৰে, আৰু ভাৰতত পক্ষীকু লৰ প্ৰতি অহা

ভাবুকিৰ বিষয়ে কি জনা যায় সেই বিষয়ে পৰ্যালোচনা কৰে।



চৰকাৰী প্ৰতিষ্ঠান, বিশ্ববিদ্যালয়, বেচৰকাৰী সংস্থাকে ধৰি তেৰটা সংগঠন একত্ৰিত হৈ ভাৰতীয়
পক্ষী ২০২৩ৰ প্ৰতিবেদন প্ৰস্তুত কৰা হৈছে। প্ৰতিবেদনৰ মূল তথ্যৰ ভিত্তি হৈছে সকলো শ্ৰেণীৰ
বহু সংখ্যক পক্ষী নিৰীক্ষকে পর্যবেক্ষণ কৰি দাখিল কৰা নাগৰিক বিজ্ঞানৰ তথ্য। এইদৰে

প্ৰতিবেদনখন জনসাধাৰণ, সকলো সম্প্ৰদায়ৰ অংশগ্ৰহণ আৰু সহযোগিতাৰ ওপৰতে মূলতঃ
ভিত্তি কৰিছে৷ —যদি আমি আমাৰ বহুমূলীয়া চৰাই আৰু জৈৱ বৈচিত্ৰ্য সংৰক্ষণ কৰিব বিচাৰো

তেন্তে ই অতি প্ৰয়োজনীয়।

অনুবাদ: নেত্ৰ কমল ঠাকু ৰীয়া, যুগল বৰা, ৰঞ্জিত কাকতি, অনুজ শ‌ইকীয়া, লিয়ন্স মেথিউ আব্ৰাহাম, জয়দেৱ মন্ডল

সমগ্ৰ ভাৰতৰ স্থানসমূহৰ পৰা পোৱা
ক্ষেত্ৰভিত্তিক অধ্যয়নে পদ্ধতিগত চৰাই
নিৰীক্ষণৰ গুৰুত্বপূৰ্ণ ভূ মিকাক
দেখুৱাইছে৷

ভাৰতৰ পক্ষীকু লৰ বাবে অহা
আঠটা ডাঙৰ ভাবুকি চিনাক্ত
কৰা হয়৷

যোৱা তিনিটা
দশকত কু লি
চৰাইৰ সংখ্যা
বৃদ্ধি পাইছে৷

মৌৰা চৰাই ক্ৰমাগত
ভাৱে বৃদ্ধি পাইছে।

চিকাৰী চৰাই, নদী-চৰ অঞ্চলত পোৱা
পৰিভ্ৰমী চৰাই আৰু বনৰীয়া হাঁ হৰ
সংখ্যা আটাইতকৈ বেছি হ্ৰাস পাইছে৷

উচ্চ সংৰক্ষণৰ অগ্ৰাধিকাৰ থকা প্ৰজাতিসমূহক
জিলিকাই তু লিবলৈ, অৱহেলিত বাসস্থানৰ
সমস্যাসমূহ সমাধান কৰিবলৈ আৰু গৱেষণা আৰু
নিৰীক্ষণক প্ৰসাৰিত কৰিবলৈ নীতি আৰু  কাৰ্য্য
এক হ’ব লাগিব৷

মুকলি অঞ্চল, নদী, উপকূ লৰ দৰে
স্থানত বাস কৰা চৰাইবোৰ ক্ৰমে
হ্ৰাস পাইছে৷

 ২১৭
টা প্ৰজাতিৰ সংখ্যা যোৱা আঠ
বছৰত স্থিৰ হৈ আছে অথবা বৃদ্ধি
পাইছে।




১৭৮
প্ৰজাতিক সংৰক্ষণৰ ক্ষেত্ৰত উচ্চ
অগ্ৰাধিকাৰ দিয়াৰ  বাবে শ্ৰেণীভুক্ত
কৰা হৈছে। 

 ৯৪২
প্ৰজাতিৰ ভাৰতীয় চৰাই সংৰক্ষণৰ
অগ্ৰাধিকাৰৰ বাবে মূল্যায়ন কৰা হৈছে৷




১৪
টা প্ৰজাতিৰ চৰাই আৰু লগতে
নীলকণ্ঠ চৰাইক   আই ইউ চি এনৰ
ৰেড লিষ্টত পুনৰ মূল্যায়নৰ বাবে
পৰামৰ্শ দিয়া হৈছে৷

পক্ষী পৰ্যবেক্ষকে আগবঢ়োৱা তেওঁ লোকৰ
৩কোটি পৰ্যবেক্ষণৰ তথ্য ধাৰা আৰু বিস্তৃতিৰ
পৰিসৰৰ বাবে বিশ্লেষণ কৰা হৈছে।

